
				এই পাতাটির মুদ্রণ সংশোধন করা প্রয়োজন। 
ᎩᏓᏤ সোক্রিটস [ ভূমিকা
মনোমোহিনী ভাষায় বর্ণিত হইয়া মরজগতে অমৃতত্ব লাভ করিয়াছে। হোমার আপনার অতুল তুলিকায় পত্রে পত্ৰে ছত্ৰে ছত্ৰে বীরযুগের যে অলৌকিক চিত্র অঙ্কিত করিয়াছেন, তাহা দেখিয়া গ্ৰীকেরা মুগ্ধ হইয়া যাইত, স্বজাতির গৌরবে উদ্ধৃদ্ধ হইত, পরস্পরকে ভাই বলিয়া প্ৰাণে গ্ৰহণ করিতে পারিত।
আমরা যে হোমারের মহাকাব্য দুইখানিকে গ্ৰীক জাতির বেদ ললিয়া আখ্যাত করিলাম, তাহাতে পাঠকগণ ভুল বুঝিবেন না । গ্ৰীকদিগের কোনও অপৌরুষেয় ও 'অভ্ৰান্ত শাস্ত্র ছিল না ।
(৩) ডেলফির দেবমন্দির।
হীরাডটাস বলিয়াছেন, গ্ৰীক জাতির ধৰ্ম্ম এক । ধৰ্ম্ম জাতীয় একতার প্ৰাণ । আমরা পরে গ্ৰীক ধৰ্ম্ম সবিস্তার বর্ণনা করিব ; এস্থলে ডেলফির দেবমন্দিরের সংস্রবে যতটুকু প্রয়োজন, তাহাঁই বলা যাইতেছে।
পার্ণািসস পৰ্ব্বতের পাদদেশে, কাষ্টালিয়া নামক পবিত্ৰ নিঝরিণীর অনতিদূরে ডেলফিগ্রামে আপলো দেবের মন্দির প্রতিষ্ঠিত ছিল। গ্রামটীর নৈসৰ্গিক অবস্থান এমন অপূৰ্ব্ব, যে উহা দেখিলে এখনও ভ্ৰমণকারীর প্ৰাণ বিস্ময়ে ও পুলকে পরিপূর্ণ হয়। ঐ মন্দিরে অৰ্দ্ধ ডিম্বাকৃতি এক খণ্ড প্ৰস্তর ছিল ; উহার নাম “নাভি” ( Omphalos ) ; গ্ৰীকেরা বলিত, উহাই পৃথিবীর নাভি বা কেন্দ্ৰ। দেবরাজ জেয়ুসপ্রেরিত দুইটী গরুড় পূর্ব ও পশ্চিম হইতে যাত্ৰা করিয়া এই স্থানে মিলিত হইয়াছিল, এজন্য ঐ প্রস্তরখানির পাশ্বে দুইটা সুবৰ্ণ গরুড় স্থাপিত ছিল। ডেলফি পৃথিবীর কেন্দ্ৰ হউক বা না হউক, উহা যে বাস্তবিকই গ্ৰীক জাতির মিলনের কেন্দ্ৰ ছিল, তাহাতে অণুমাত্ৰও সংশয় নাই। দেশ দেশান্তর হইতে গ্ৰীকেরা জীবনের সকল সমস্যা ও সঙ্কটে দৈববাণীর কামনায় ঐ মন্দিরে আগমন করিত। উহার অন্তঃপ্ৰকোষ্ঠে একটা গহবর ছিল ; ঐ গহবরের মুখে একখানি ত্রিপদের উপরে বসিয়া পীগিয়া ( Pythia ) নামে অভিহিত আপলো দেবের সেবিকা এক নারী দৈববাণী উচ্চারণ করিতেন,

